
Dan it-test hu mahsub purament bhala ghodda ta’ dokumentazzjoni u m’ghandu l-ebda effett legali. L-istituzzjonijiet tal-

Unjoni m'ghandhom l-ebda responsabbilta ghall-kontenut tieghu. Il-verzjonijiet awtenti¢i tal-atti rilevanti, inkluzi lI-preamboli

taghhom, huma dawk ippubblikati fil-Gurnal Uffi¢jali tal-Unjoni Ewropea u disponibbli PEUR-Lex. Dawk it-testi uffi¢jali
huma aééessibbli direttament permezz tal-links inkorporati f’”dan id-dokument

> B REGOLAMENT TAL-KUNSILL (UE, Euratom) Nru 609/2014
tas-26 ta' Mejju 2014

dwar il-metodi u l-procedura li jintuzaw biex jitqieghdu ghad-dispozizzjoni r-rizorsi proprji
tradizzjonali, dawk ibbazati fuq il-VAT u dawk ibbazati fuq I-ING u dwar il-mizuri li
jissodisfaw il-htigijiet fi flus kontanti
(Tfassil mill-gdid)

(GU L 168, 7.6.2014, p. 39)

REGOLAMENT TAL-KUNSILL (UE, Euratom) Nru 609/2014
tas-26 ta' Mejju 2014

dwar il-metodi u l-procedura li jintuzaw biex jitqieghdu ghad-

dispozizzjoni r-rizorsi proprji tradizzjonali, dawk ibbazati fuq il-

VAT u dawk ibbazati fuq I-ING u dwar il-mizuri li jissodisfaw il-
htigijiet fi flus kontanti

(Tfassil mill-gdid)

KAPITOLU 1
DISPOZIZZJONIJIET GENERALI

Artikolu 1

Suggett

Dan ir-Regolament jistabbilixxi regoli dwar kif isiru disponibbli ghall-
Kummissjoni r-rizorsi proprji tal-Unjoni msemmijin fl-Artikolu 2(1)(a),
(b) u (c) tad-Dec¢izjoni 2014/335/UE, Euratom.

Artikolu 2

Data tat-twaqqif ta' rizorsi proprji tradizzjonali

1. Ghall-iskop li jkun applikat dan ir-Regolament, l-intitolament tal-
Unjoni ghar-rizorsi proprji tradizzjonali msemmija 1 fl-Artikolu 2(1)(a)
tad-Decizjoni 2014/335/UE, Euratom ghandu jkun stabbilit hekk kif jigu
sodisfatti 1-kondizzjonijiet previsti fir-regolamenti doganali fir-rigward
tad-dhul tal-intitolament fil-kontijiet u n-notifika tad-debitur.

2. Id-data tat-twaqqif imsemmija fil-paragrafu 1 ghandha tkun id-data
tal-entrata fir-registru tal-kontijiet li hemm dispozizzjoni dwarhom fir-
regolament doganali.

Fir-rigward tal-imposti u taxxi ohra konnessi mal-organizzazzjoni
komuni tas-suq taz-zokkor, id-data tat-twaqqif imsemmija fil-paragrafu 1
ghandha tkun id-data tan-notifika skont ir-regolamenti dwar iz-zokkor.

Fejn ma jkunx hemm dispozizzjoni espli¢ita dwar dik in-notifika, id-
data ghandha tkun id-data tat-twaqqif mill-Istati Membri tal-ammonti
dovuti mid-debituri, fejn mehtieg permezz ta' pagament bil-quddiem
jew pagament tal-bilanc.

3.  F'kazijiet ta' disputa, l-awtoritajiet amministrattivi kompetenti
ghandhom jitgiesu, ghall-iskopijiet tat-twaqqif li hemm referenza ghalih
fil-paragrafu 1, 1i jkunu f'pozizzjoni li jikkalkulaw l-ammont tal-intito-
lament mhux aktar tard minn meta tittiched l-ewwel decizjoni amminis-
trattiva 1li tinnotifika lid-debitur bid-dejn jew minn meta jitressqu 1-
procedimenti gudizzjarji meta dan isehh l-ewwel.

Id-data tat-twaqqif imsemmija fil-paragrafu 1 ghandha tkun id-data tad-
decizjoni jew tal-kalkolu li ghandhom isiru wara li jinghata bidu ghal
dawn il-proceduri gudizzjarji.

4.  Il-paragrafu 1 ghandu japplika meta jkollha ssir korrezzjoni ta'
notifika.

Artikolu 3

Konservazzjoni tad-dokumenti ta' sostenn

L-Istati Membri ghandhom jiehdu I-mizuri xierqa kollha biex jassiguraw
li d-dokumenti ta' sostenn i jirrigwardaw it-twaqqif u d-disponibbilta ta'
rizorsi proprji, jinzammu ghal mill-anqas tliet snin kalendarji, 1i jibdew
jghoddu mit-tmiem tas-sena msemmija f'dawn id-dokumenti ta' sostenn.

Id-dokumenti ta' sostenn li jirrigwardaw il-pro¢eduri statisti¢i u 1-bazijiet
imsemmija fl-Artikolu 3 tar-Regolament (KE, Euratom) Nru 1287/2003
ghandhom jinzammu mill-Istati Membri sat-30 ta' Novembru tar-raba'
sena wara s-sena finanzjarja kkoncernata. Id-dokumenti ta' sostenn li
jirrigwardaw il-bazi tar-rizorsi proprji bbazati fuq il-VAT ghandhom
jinzammu ghall-istess perijodu.

Jekk il-verifika taht 1-Artikoli 2(3) tar-Regolament (UE, Euratom)
Nru 608/2014 jew I-Artikolu 11 tar-Regolament tal-Kunsill (KEE,
Euratom) Nru 1553/89 (') tad-dokumenti ta' sostenn imsemmijin fl-
ewwel u t-tieni paragrafi juru li korrezjoni hija mehtiega, dawn
ghandhom jinzammu aktar mil-limitu ta' Zmien 1i hemm dispozizzjoni
dwaru fl-ewwel paragrafu ghal perijodu suffi¢jenti biex jippermettu li
ssir il-korrezzjoni u li tkun sorveljata.

Fejn disputa bejn Stat Membru u 1-Kummissjoni rigward 1-obbligu i jsir
disponibbli ghadd partikolari ta' rizorsi proprji tigi rizolta permezz ta'
ftehim reciproku jew permezz ta' decizjoni mill-Qorti tal-Gustizzja tal-
Unjoni Ewropea, I-Istat Membru ghandu jghaddi d-dokumenti ta'
sostenn lill-Kummissjoni fi zmien xahrejn minn meta tinstab is-soluz-
zjoni, sabiex ikun jista' jsir is-segwitu finanzjarju.

Artikolu 4

Kooperazzjoni amministrattiva
1. Kull Stat Membru ghandu jinforma lill-Kummissjoni b'dan 1i gej:

(a) l-ismijiet tad-dipartimenti jew agenziji responsabbli ghat-twaqqif, il-
gbir, biex jaghmlu disponibbli u biex jikkontrollaw ir-rizorsi taghha
proprji u d-dispozizzjonijiet bazi¢i li ghandhom x'jagsmu mar-rwol
u l-operat ta' dawk id-dipartimenti u agenziji;

(b) id-dispozizzjonijiet generali preskritti bil-ligi, b'regolament jew b'az-
zjoni amministrattiva u dawk relatati mal-proc¢edura tal-kontabbilta
li tikkoncerna t-twaqqif, il-gbir, it-tqeghid ghad-disponibbilta u 1-
kontroll tar-rizorsi proprji mill-Kummissjoni;

(c) it-titolu prec¢iz tar-registri amministrattivi u tal-kontijiet tar-rekords
kontabilistici kollha 1i fihom jinkitbu l-intitolamenti stabbiliti kif
specifikat fl-Artikolu 2, partikolarment dawk uzati ghat-thejjija tal-
kontijiet 1i hemm dispozizzjoni dwarhom fl-Artikolu 6.

[I-Kummissjoni ghandha tkun informata immedjetament b'xi tibdil li
jista' jsir f'dawn l-ismijiet jew id-dispozizzjonijiet.

2. II-Kummissjoni ghandha, fuq talba ta' xi Stat Membru, tittrasmetti
lill-Istati Membri kollha l-informazzjoni msemmija fil-paragrafu 1.

(") Ir-Regolament tal-Kunsill (KEE, Euratom) Nru 1553/89 tad-29 ta' Mejju 1989
dwar l-arrangamenti uniformi definittivi ghall-gbir ta' rizorsi proprji li jakku-
mulaw mit-taxxa tal-valur mizjud (GU L 155, 7.6.1989, p. 9).



02014R0609 — MT — 01.10.2016 — 001.001 — 4

Artikolu 5
Rati applikabbli

Ir-rata  uniformi msemmija  fl-Artikolu  2(1)(c) tad-Decizjoni
2014/335/UE, Euratom ghandha tigi stabbilita fil-kors tal-procedura
bagitarja u ghandha tigi kkalkulata bhala percentwal tas-somma tal-
previzjoni tal-introjtu nazzjonali gross (ING) tal-Istati Membri b'tali
mod 1i tkopri kompletament dik il-parti tal-bagit mhux iffinanzjata
mid-dhul imsemmi fl-Artikolu 2(1)(a) u (b) tad-Decizjoni
2014/335/UE, Euratom, minn kontribuzzjonijiet finanzjarji ghal
programmi supplimentari ta' ricerka u zvilupp teknologiku u dhul ichor.

Dik ir-rata ghandha tigi espressa fil-bagit b'¢ifra li jkun fiha kemm
huma mehtiega postijiet decimali biex ir-rizorsa proprja bbazata fuq 1-
ING tinqasam kompletament bejn I-Istati Membri.

KAPITOLU 11
KONTIJIET GHAR-RIZORSI PROPRJI

Artikolu 6

Entrata fil-kontijiet u r-rappurtar

1. Il-kontijiet ghar-rizorsi proprji ghandhom jinzammu mit-tezor ta'
kull Stat Membru jew minn entita pubblika 1i tezercita funzjonijiet simili
(“it-tezor”) jew mill-bank centrali nazzjonali ta' kull Stat Membru.
Dawk il-kontijiet ghandhom ikunu maqgsuma skont it-tip ta' rizorsi.

2. Ghal skopijiet ta' kontabbilta tar-rizorsi proprji, ix-xahar ghandu
jintemm mhux aktar kmieni mis-1 p.m. tal-ahhar jum tax-xoghol tax-
xahar 1i matulu jkun sehh it-twaqqif.

3. L-intitolamenti stabbiliti konformement mal-Artikolu 2 ghandhom,
soggetti ghat-tieni subparagrafu ta' dan il-paragrafu, jiddahhlu fil-konti-
jiet sa mhux aktar tard mill-ewwel jum tax-xoghol wara d- dsatax-il jum
tat-tieni xahar wara x-xahar li matulu jkun gie stabbilit l-intitolament.

L-intitolamenti stabbiliti 1i ma jkunux imdahhla fil-kontijiet imsemmija
fl-ewwel subparagrafu, ghax ikunu ghadhom ma gewx irkuprati u ghax
ma tkun giet ipprovduta l-ebda garanzija, ghandhom jintwerew fkonti-
jiet separati matul il-perjodu preskritt fl-ewwel subparagrafu. L-Istati
Membri jistghu jadottaw din il-proc¢edura meta l-intitolamenti stabbiliti,
li dwarhom tkun giet ipprovduta garanzija, ikunu gew kkontestati u,
hekk kif tinstab soluzzjoni ghall-kwistjonijiet li jkunu gamu, jistghu
jkunu soggetti ghal tibdil.

Ir-rizorsa proprja bbazata fuq il-VAT u r-rizorsa proprja bbazata fuq I-
ING, filwaqt li jitgies l-effett fuq dawn ir-rizorsi tal-korrezzjoni
permessa lir-Renju Unit ghal Zbilan¢i bagitarji u t-tnaqqis gross permess
lid-Danimarka, il-Pajjizi 1-Baxxi, l-Awstrija u I-Isvezja, ghandhom,
madankollu, jigu dokumentati fil-kontijiet kif specifikat fl-ewwel subpa-
ragrafu kif gej:

— il-porzjon ta' wiehed minn tnax imsemmi fl-»>MI1 Arti-
kolu 10a(l) <« ghandu jigi rregistrat fl-ewwel jum ta' xoghol ta'
kull xahar,

— ir-rizultat tal-kalkolu msemmi fl-ewwel subparagrafu tal-Arti-
kolu 10b(5) ghandu jigi rregistrat kull sena, hlief ghall-aggustamenti
partikolari msemmija fl-Artikolu 10b(2)(b), li ghandhom jigu rregis-
trati fil-kontijiet fl-ewwel jum tax-xoghol tax-xahar li jsegwi 1-gbil
bejn I-Istat Membru kkonéernat u 1-Kummissjoni.

L-intitolamenti stabbiliti relatati ma' imposti u taxxi ohra konnessi mal-
organizzazzjoni komuni tas-suq taz-zokkor ghandhom jiddahhlu fil-
kontijiet msemmija fl-ewwel subparagrafu. Jekk dawk Il-intitolamenti
ma jkunux imbaghad rkuprati fil-limiti taz-zmien iffissati, l-Istati
Membri jistghu jikkorregu l-entrata u, bhala ec¢ezzjoni, idahhlu l-inti-
tolament fil-kontijiet separati.

4. Kull Stat Membru ghandu jibghat lill-Kummissjoni, fil-limiti taz-
zmien specifikati fil-paragrafu 3:

(a) rendikont ta' kull xahar dwar il-kontijiet tieghu tal-intitolamenti
msemmija fl-ewwel subparagrafu tal-paragrafu 3;

(b) rendikont ta' kull tliet xhur dwar il-kontijiet separati msemmija fit-
tieni subparagrafu tal-paragrafu 3.

Flimkien ma' dawk ir-rendikonti ta' kull xahar, 1-Istati Membri kkoncer-
nati ghandhom jipprovdu dettalji jew rendikonti tat-tnaqqis mir-rizorsi
proprji bbazati fuq id-dispozizzjonijiet li ghandhom x'jagsmu ma' terri-
torji ta' status specjali.

Flimkien mar-rendikont trimestrali finali ghal sena partikolari, 1-Istati
Membri ghandhom jibaghtu stima tal-ammont totali ta' intitolamenti li
jinstabu fil-kontijiet separati fil-31 ta' Dicembru ta' dik is-sena li I-
irkupru taghhom sar improbabbli.

[I-Kummissjoni ghandha tadotta atti ta' implimentazzjoni li jistabbilixxu
regoli dettaljati ghar-rendikonti ta' kull xahar u ta' kull tliet xhur. Dawk
l-atti ta' implimentazzjoni ghandhom jigu adottati fkonformitda mal-
proc¢edura konsultattiva msemmija fil-paragrafu 2 tal-Artikolu 16.

Artikolu 7

Korrezzjonijiet tal-kontabbilta

Wara 1-31 ta' Dicembru tat-tielet sena wara sena partikolari,
m'ghandhom isiru I-ebda korrezzjonijiet ohra lis-somma tar-rendikonti
ta' kull xahar innotifikati mill-Istati Membri skont l-ewwel subparagrafu
tal-Artikolu 6(4) ghas-sena inkwistjoni, hlief dwar punti nnotifikati
qabel din id-data mill-Kummissjoni jew mill-Istat Membru kkoncernat.

Artikolu 8

Korrezzjonijiet fit-twaqqif

Il-korrezzjonijiet li jsiru permezz tal-Artikolu 2(4) ghandhom jizdiedu
jew jitnaggsu mill-ammont totali ta' intitolamenti stabbiliti. Dawn
ghandhom ikunu rregistrati fil-kontijiet imsemmijin fl-ewwel u t-tieni
subparagrafu tal-Artikolu 6(3) u fir-rendikonti msemmijin fl-Arti-
kolu 6(4) konformement mad-data ta' dawk il-korrezzjonijiet.

KAPITOLU 111
DISPONIBBILTA TAR-RIZORSI PROPRJI

Artikolu 9

It-tezor u l-arrangamenti tal-kontabbilta

VMl
" 1. Fkonformita mal-procedura stabbilita fl-Artikoli 10, 10a u 10b,
kull Stat Membru ghandu jikkredita r-rizorsi proprji fil-kont 1i nfetah
fisem il-Kummissjoni mat-tezor tieghu jew mal-bank c¢entrali nazzjo-
nali. Soggett ghall-applikazzjoni ta' mghax negattiv kif imsemmi fit-
tielet subparagrafu, dak il-kont jista' jigi ddebitat biss fuq struzzjoni
mill-Kummissjoni.

Dan il-kont ghandu jinzamm fil-munita nazzjonali u hieles minn
kwalunkwe imposta u mghax.

Meta mghax negattiv huwa applikat ghal dak il-kont, 1-Istat Membru
kkonc¢ernat ghandu jikkredita 1-kont b'ammont li jikkorrispondi ghall-
ammont ta' tali mghax negattiv applikat, sa mhux aktar tard mill-ewwel
jum tax-xoghol tat-tieni xahar wara l-applikazzjoni ta' tali mghax
negattiv.

2. L-Istati Membri jew il-banek ¢entrali nazzjonali ghandhom jittras-
mettu dan li gej lill-Kummissjoni b'mezzi elettronici:

(a) fil-jum tax-xoghol li fih ir-rizorsi proprji jigu kkreditati fil-kont tal-
Kummissjoni, rendikont jew avviz ta' kreditu 1i juri d-dhul tar-
rizorsi proprji;

(b) minghajr pregudizzju ghall-punt (a), sa mhux aktar tard mit-tieni
jum tax-xoghol wara l-ikkreditar tal-kont, rendikont 1i juri d-dhul
tar-rizorsi proprji.

3. L-ammonti kkreditati ghandu jittiched kont taghhom feuro skont
ir-Regolament (UE, Euratom) Nru 966/2012 tal-Parlament Ewropew u
tal-Kunsill (') (“Regolament Finanzjarju”) u r-Regolament Delegat tal-
Kummissjoni (UE) Nru 1268/2012 (3).

Artikolu 10

It-tqeghid ghad-dispozizzjoni tar-rizorsi proprji tradizzjonali

1. Wara t-tnaqqis tal-ispejjez tal-gbir f'konformita mal-Artikoli 2(3) u
10(3) tad-Decizjoni 2014/335/UE, Euratom, id-dhul tar-rizorsi proprji
tradizzjonali msemmi fl-Artikolu 2(1)(a) ta' dik id-Decizjoni ghandu
jsir mhux aktar tard mill-ewwel jum tax-xoghol ta' wara d-dsatax-il
jum tat-tieni xahar 1i jsegwi x-xahar li matulu jkun gie stabbilit I-inti-
tolament f'konformita mal-Artikolu 2 ta' dan ir-Regolament.

(") Ir-Regolament (UE, Euratom) Nru 966/2012 tal-Parlament Ewropew u tal-
Kunsill tal-25 ta' Ottubru 2012 dwar ir-regoli finanzjarji applikabbli ghall-
bagit generali tal-Unjoni (GU L 298, 26.10.2012, p. 1).

(® Ir-Regolament Delegat tal-Kummissjoni (UE) Nru 1268/2012 tad- 29 ta'
Ottubru 2012 dwar ir-regoli tal-applikazzjoni tar-Regolament (UE, Euratom)
Nru 966/2012 tal-Parlament Ewropew u tal-Kunsill dwar ir-regoli finanzjarji
applikabbli ghall-bagit generali tal-Unjoni (GU L 362, 31.12.2012, p. 1).

Madankollu, ghal intitolamenti murija f'kontijiet separati skont it-tieni
subparagrafu tal-Artikolu 6(3), id-dhul irid isir mhux aktar tard mill-
ewwel jum tax-xoghol ta' wara d-dsatax-il jum tat-tieni xahar li jsegwi
x-xahar 1i matulu jkunu gew irkuprati I-intitolamenti.

2. Jekk ikun mehtieg, 1-Istati Membri jistghu jigu mistiedna mill-
Kummissjoni biex iressqu 'l quddiem b'xahar id-dhul tar-rizorsi, ghajr
ir-rizorsa proprja bbazata fuq il-VAT u r-rizorsa proprja bbazata fuq I-
ING, abbazi tal-informazzjoni disponibbli ghalihom fil-hmistax tal-istess
xahar.

Kull dhul imressaq 'il quddiem ghandu jigi aggustat fix-xahar i jsegwi
meta jsir id-dhul imsemmi fil-paragrafu 1. Dan l-aggustament ghandu
jinvolvi d-dhul negattiv ta' ammont ugwali ghal dak moghti fid-dhul
riportat.

Artikolu 10a
Id-disponibbilta tar-rizorsi proprji bbazati fuq il-VAT u I-ING

1. Ir-rizorsa proprja bbazata fuq il-VAT u r-rizorsa proprja bbazata
fuq 1-ING, filwagqt li jitqies l-impatt li ghandhom fuq dawn ir-rizorsi 1-
korrezzjoni permessa lir-Renju Unit ghall-izbilan¢i bagitarji u t-tnaqqis
gross permess lid-Danimarka, in-Netherlands, 1-Awstrija u 1-Izvezja,
ghandhom jigu kkreditati fl-ewwel jum tax-xoghol ta' kull xahar, bl-
ammonti jkunu wiehed minn kull tnax tat-totali rilevanti fil-bagit, ikkon-
vertiti fil-muniti nazzjonali bir-rati tal-kambju tal-ahhar jum tal-kwotaz-
zjoni tas-sena kalendarja ta' qabel is-sena bagitarja, kif ippubblikati f'7/-
Gurnal Ufficjali tal-Unjoni Ewropea, serje C.

2. Ghall-htigijiet specifici tal-hlas tan-nefqa tal-FAEG skont ir-Rego-
lament (UE) Nru 1307/2013 tal-Parlament Ewropew u tal-Kunsill (1), kif
ukoll skont il-qaghda tal-likwidita finanzjarja tal-Unjoni, 1-Istati Membri
jistghu jigu mistiedna mill-Kummissjoni biex iressqu 'l quddiem, sa
xahrejn fl-ewwel kwart tas-sena finanzjarja, id-dhul ta' wiehed minn
tnax, jew frazzjoni minnu, tal-ammonti fil-bagit ghar-rizorsa proprja
bbazata fuq il-VAT- u ghar-rizorsa proprja bbazata fuq 1-ING, filwaqt
li jitgies I-impatt 1i ghandhom fuq dawn ir-rizorsi 1-korrezzjoni permessa
lir-Renju Unit ghall-izbilan¢i bagitarji u t-tnaqqis gross permess lid-
Danimarka, in-Netherlands, 1-Awstrija u I-Izvezja.

Soggett ghat-tielet subparagrafu, ghall-htigijiet specifici tal-hlas tan-nefqa
tal-Fondi Strutturali u ta' Investiment Ewropej skont ir-Regolament (UE)
Nru 1303/2013 tal-Parlament Ewropew u tal-Kunsill (), kif ukoll skont il-
qaghda tal-likwidita finanzjarja tal-Unjoni, l-Istati Membri jistghu jigu
mistiedna mill-Kummissjoni biex iressqu 'l quddiem, fl-ewwel sitt xhur
tas-sena finanzjarja, id-dhul sa nofs addizzjonali ta' wiehed minn tnax tal-
ammonti fil-bagit ghar-rizorsa proprja bbazata fuq il-VAT u ghar-rizorsa
proprja bbazata fuq I-ING, filwaqt li jitqies 1-impatt li ghandhom fuq dawn

(") Regolament (UE) Nru 1307/2013 tal-Parlament Ewropew u tal-Kunsill tas-
17 ta' Dicembru 2013 li jistabbilixxi regoli ghal pagamenti diretti lill-bdiewa
taht skemi ta' appogg fil-qafas tal-politika agrikola komuni u li jhassar ir-
Regolament tal-Kunsill (KE) Nru 637/2008 u r-Regolament tal-Kunsill (KE)
Nru 73/2009 (GU L 347, 20.12.2013, p. 608).

(®>) Regolament (UE) Nru 1303/2013 tal-Parlament Ewropew u tal-Kunsill tas-
17 ta' Dicembru 2013 li jistabbilixxi dispozizzjonijiet komuni dwar il-Fond
Ewropew ghall-Izvilupp Regjonali, il-Fond Socjali Ewropew, il-Fond ta'
Koezjoni, il-Fond Agrikolu Ewropew ghall-Izvilupp Rurali u 1-Fond Marit-
timu u tas-Sajd Ewropew u li jistabbilixxi d-dispozizzjonijiet generali dwar il-
Fond Ewropew ghall-Izvilupp Regjonali, il-Fond Soc¢jali Ewropew, il-Fond ta'
Koezjoni u I-Fond Ewropew ghall-Affarijiet Marittimi u s-Sajd u li jhassar ir-
Regolament tal-Kunsill (KE) Nru 1083/2006 (GU L 347, 20.12.2013, p. 320).

ir-rizorsi l-korrezzjoni permessa lir-Renju Unit ghall-izbilan¢i bagitarji u t-
tnaqqis gross permess lid-Danimarka, in-Netherlands, 1-Awstrija u 1-
Izvezja.

L-ammont totali li 1-Istati Membri jistghu jigu mistiedna mill-Kummiss-
joni biex iressqu 'l quddiem fl-istess xahar skont l-ewwel u t-tieni
subparagrafi ma ghandu, flebda kaz, jec¢edi ammont li jikkorrispondi
ghal zewg partijiet addizzjonali minn tnax.

Wara l-ewwel sitt xhur, id-dhul rikjest ta' kull xahar ma jistax jeccedi
wiehed minn tnax mir-rizorsi proprji bbazati fuq il-VAT u fuq 1-ING,
filwaqt li jibga' fil-limitu tal-ammonti mdahhla fil-bagit ghal dak I-iskop.

[I-Kummissjoni ghandha tinnotifika lill-Istati Membri dwar dan bil-
quddiem, mhux aktar tard minn gimaghtejn qabel id-dhul rikjest skont
l-ewwel u t-tieni subparagrafi.

[I-Kummissjoni ghandha tinnotifika lill-Istati Membri bil-quddiem
hafna, u mhux aktar tard minn sitt gimghat qabel id-dhul rikjest skont
it-tieni subparagrafu, bl-intenzjoni taghha 1i jintalab tali dhul.

Il-paragrafu 4 1i jirrigwarda l-ammont li ghandu jiddahhal fJannar ta'
kull sena, u l-paragrafu 5, applikabbli jekk il-bagit ma jkunx ghadu gie
finalment adottat qabel il-bidu tas-sena finanzjarja, ghandhom ikunu
applikabbli ghal dan id-dhul antic¢ipat.

3. Kwalunkwe bidla fir-rata uniformi tar-rizorsa proprja bbazata fuq
il-VAT, fir-rata tar-rizorsa proprja bbazata fuq I-ING, fil-korrezzjoni
permessa lir-Renju Unit ghall-izbilan¢i bagitarji u fil-finanzjament
taghha msemmi fl-Artikoli 4 u 5 tad-Dec¢izjoni 2014/335/UE, Euratom,
u fil-finanzjament tat-tnaqqis gross permess lid-Danimarka, in-Nether-
lands, 1-Awstrija u 1-Izvezja tkun tirrikjedi 1-adozzjoni finali ta' bagit
emendatorju u twassal ghal riaggustamenti tal-hlasijiet ta' wiched minn
tnax li jkunu ddahhlu sa mill-bidu tas-sena finanzjarja.

Dawn ir-riaggustamenti ghandhom isiru meta jsir l-ewwel dhul wara I-
adozzjoni finali tal-bagit emendatorju jekk ikun adottat gabel is-sittax
tax-xahar. Inkella dawn ghandhom jitwettqu meta jsir it-tieni dhul wara
l-adozzjoni finali. B'deroga mill-Artikolu 11 tar-Regolament Finanzjarju,
dawn ir-riaggustamenti ghandhom jiddahhlu fil-kontijiet fir-rigward tas-
sena finanzjarja tal-bagit emendatorju kkoncernat.

4. TIl-kalkolu tal-wiehed minn tnax ghal Jannar ta' kull sena finanz-
jarja jkun ibbazat fuq l-ammonti previsti fl-abbozz tal-bagit, imsemmi fl-
Artikolu 314(2) tat-Trattat dwar il-Funzjonament tal-Unjoni Ewropea
(TFUE) u kkonvertiti fil-muniti nazzjonali bir-rati tal-kambju tal-
ewwel jum tal-kwotazzjoni ta' wara 1-15 ta' Dicembru tas-sena kalen-
darja 1i tipprecedi s-sena bagitarja; l-aggustament ghandu jsir mad-dhul
ghax-xahar ta' wara.

5. Jekk il-bagit ma jkunx gie finalment adottat sa mhux aktar tard
minn gimaghtejn gabel id-dhul ghal Jannar tas-sena finanzjarja ta' wara,
I-Istati Membri ghandhom idahhlu fl-ewwel jum tax-xoghol ta' kull
xahar, inkluz Jannar, parti wahda minn tnax tal-ammont tar-rizorsa
proprja bbazata fuq il-VAT, u r-rizorsa proprja bbazata fuq I-ING,
filwaqt 1i jitqies l-effett fuq dawn ir-rizorsi tal-korrezzjoni permessa
lir-Renju Unit ghall-izbilan¢i bagitarji u tat-tnaqqis gross permess lid-
Danimarka, in-Netherlands, 1-Awstrija u 1-Izvezja, li ddahhlu fl-ahhar
bagit finalment adottat; 1-aggustament ghandu jsir fl-ewwel data dovuta
wara l-adozzjoni finali tal-bagit jekk jigi adottat qabel is-sittax tax-
xahar. Inkella, l-aggustament ghandu jsir fit-tieni data dovuta wara 1-
adozzjoni finali tal-budget.

6. Ma ghandu jkun hemm ebda revizjoni sussegwenti fil-finanzja-
ment tat-tnaqqis gross permess lid-Danimarka, in-Netherlands, I-
Awstrija u 1-Izvezja fil-kaz ta' modifiki fid-dejta tal-ING skont 1-Arti-
kolu 2(2) tar-Regolament (KE, Euratom) Nru 1287/2003.

Artikolu 10b

Aggustamenti ghar-rizorsi proprji bbazati fuq il-VAT u I-ING tas-
snin finanzjarji precedenti

1.  Abbazi tad-dikjarazzjoni annwali dwar ir-rizorsa proprja bbazata
fuq il-VAT prevista fl-Artikolu 7(1) tar-Regolament (KEE, Euratom)
Nru 1553/89, kull Stat Membru ghandu, fis-sena ta' wara dik meta
ntbaghtet id-dikjarazzjoni, ikun iddebitat b'ammont ikkalkulat mill-infor-
mazzjoni li tkun tinsab f'dik id-dikjarazzjoni billi tigi applikata r-rata
uniformi adottata ghas-sena finanzjarja 1i tirreferi ghaliha d-dikjaraz-
zjoni, u jkun ikkreditat bit-12-il pagament maghmula ghal dik is-sena
finanzjarja. Madankollu, ir-rizorsa proprja bbazata fuq il-VAT ta' kull
Stat Membru 1i ghaliha tigi applikata dik ir-rata ma tistax tagbez il-
percentwal determinat mill-Artikolu 2(1)(b) tad-Decizjoni
2014/335/UE, Euratom tal-ING tieghu, kif imsemmi fl-ewwel subpara-
grafu tal-Artikolu 2(7) ta' dik id-Decizjoni.

2. Kwalunkwe korrezzjoni tal-bazi tar-rizorsi proprji bbazati fuq il-
VAT taht 1-Artikolu 9(1) tar-Regolament (KEE, Euratom) Nru 1553/89
ghandha twassal, ghal kull Stat Membru kkonc¢ernat 1i 1-bazi tieghu,
meta jitqiesu dawk il-korrezzjonijiet, ma taqbizx il-per¢entwali ddeter-
minati mill-Artikoli 2(1)(b) u 10(2) tad-Decizjoni 2014/335/UE,
Euratom, ghall-aggustamenti 1i gejjin ghall-bilan¢ stabbiliti skont il-
paragrafu 1 ta' dan 1-Artikolu:

(a) il-korrezzjonijiet skont l-ewwel subparagrafu tal-Artikolu 9(1) tar-
Regolament (KEE, Euratom) Nru 1553/89 maghmula sal-31 ta'
Lulju ghandhom iwasslu ghal aggustament generali fis-sena ta'
wara;

(b) aggustament partikolari jista' jiddahhal fi kwalunkwe Zzmien jekk I-
Istat Membru kkoncernat u 1-Kummissjoni jagblu dwar dan skont 1-
ewwel subparagrafu tal-Artikolu 9(1) tar-Regolament (KEE,
Euratom) Nru 1553/89;

(c) meta l-mizuri li tiehu I-Kummissjoni skont it-tieni subparagrafu tal-
Artikolu 9(1) tar-Regolament (KEE, Euratom) Nru 1553/89 biex
tikkorregi 1-bazi jwasslu ghal aggustament partikolari tad-dhul fil-
kont imsemmi fl-Artikolu 9(1) ta' dan ir-Regolament, dak l-aggus-
tament ghandu jsir fid-data specifikata mill-Kummissjoni f'’konfor-
mita ma' dawk il-mizuri.

It-tibdil ghall-ING imsemmi fil-paragrafu 4 ta' dan l-Artikolu ghandu
wkoll iwassal ghal aggustament tal-bilan¢ ta' kwalunkwe Stat Membru li
r-rizorsa bbazata fuq il-VAT tieghu, meta jitqiesu I-korrezzjonijiet
imsemmijin fl-ewwel subparagrafu ta' dan il-paragrafu, ikollha bhala
limitu massimu l-per¢entwali determinati bl-Artikolu 2(1)(b) u 1-Arti-
kolu 10(2) tad-Dec¢izjoni 2014/335/UE, Euratom.

3. Abbazi tac-cifri ghall-ING aggregat bil-prezzijiet tas-suq u I-
komponenti tieghu mis-sena ta' qabel, fornuti mill-Istati Membri skont
1-Artikolu 2(2) tar-Regolament (KE, Euratom) Nru 1287/2003, kull Stat
Membru, fis-sena ta' wara s-sena tal-forniment tac-cifri, ghandu jigi
ddebitat bl-ammont ikkalkulat billi tigi applikata ghall-ING tieghu r-
rata adottata ghas-sena precedenti ghas-sena tal-forniment tac-¢ifri, u
kkreditat bil-pagamenti maghmula matul dik is-sena.

4. Kwalunkwe kambjament flI-ING tas-snin finanzjarji precedenti
skont 1-Artikolu 2(2) tar-Regolament (KE, Euratom) Nru 1287/2003,
soggett ghall-Artikolu 5 tieghu, ghandu jwassal ghal kull Stat Membru
kkoncernat ghal aggustament fil-bilan¢ stabbilit skont il-paragrafu 3 ta'
dan 1-Artikolu. Wara t-30 ta' Novembru tar-raba' sena wara sena finanz-
jarja partikolari, kwalunkwe tibdil fl-ING ma ghandux jibqa' jigi kkun-
sidrat, hlief fuq punti nnotifikati f'dan il-limitu ta' Zzmien jew mill-
Kummissjoni jew mill-Istat Membru.

5. Ghal kull Stat Membru, il-Kummissjoni ghandha tikkalkula d-
differenza bejn l-ammonti li tirrizulta mill-aggustamenti msemmija fil-
paragrafi 1 sa 4, bl-ecCezzjoni ta' certi aggustamenti skont il-para-
grafi 2(b) u (c), kif ukoll ir-rizultat tal-multiplikazzjoni tal-ammonti
totali tal-aggustamenti bil-percentwal li 1-ING ta' dak I-Istat Membru
jirrapprezenta fI-ING tal-Istati Membri kollha, kif applikabbli fil-15 ta'
Jannar ghall-bagit fis-sehh ghas-sena ta' wara s-sena tal-forniment tad-
dejta ghall-aggustamenti (I-“ammont nett”).

Ghall-finijiet ta' dan il-kalkolu, l-ammonti ghandhom jigu kkonvertiti
bejn il-munita nazzjonali u l-euro bir-rati tal-kambju tal-ahhar jum ta'
kwotazzjoni tas-sena tal-kalendarju 1i tigi qabel is-sena tad-dhul fil-
kontijiet, kif ippubblikati f7I-Gurnal Ufficjali tal-Unjoni Ewropea, is-
serje C.

[I-Kummissjoni ghandha tinforma lill-Istati Membri dwar l-ammonti li
jirrizultaw minn dan il-kalkolu gabel 1-1 ta' Frar tas-sena ta' wara dik tal-
forniment tad-dejta ghall-aggustamenti. Kull Stat Membru ghandu
jdahhal l-ammont nett fil-kont imsemmi fl-Artikolu 9(1) fl-ewwel jum
tax-xoghol ta' Gunju tal-istess sena.

6.  L-operazzjonijiet imsemmija fil-paragrafi minn 1 sa 5 ta' dan I-
Artikolu jikkostitwixxu operazzjonijiet ta' introjtu fir-rigward tas-sena
finanzjarja li fiha jridu jiddahhlu fil-kont imsemmi fl-Artikolu 9(1).

Artikolu 11

L-aggustament tan-non-partecipazzjoni

1. F'kaz li, skont it-TFUE u 1-Protokolli 21 u 22 tieghu, Stat Membru
ma jihux sehem fil-finanzjament ta' azzjoni jew politika specifika tal-
Unjoni, hu ghandu jkun intitolat ghal aggustament, ikkalkulat skont il-
paragrafu 2 ta' dan 1-Artikolu, tal-ammont li jkun hallas frizorsi proprji
fir-rigward ta' kull sena 1i fiha ma jkunx ha sehem.

2. II-Kummissjoni ghandha tikkalkula l-aggustament matul is-sena li
tigi wara s-sena finanzjarja kkonc¢ernata.

Il-kalkolu ghandu jsir abbazi tac-¢ifri li gejjin relatati mas-sena finanz-
jarja rilevanti:

(a) 1-ING aggregat bil-prezzijiet tas-suq u l-komponenti tieghu, fornuti
mill-Istati Membri skont I-Artikolu 2(2) tar-Regolament (KE,
Euratom) Nru 1287/2003;

(b) l-ezitu tal-bagit tan-nefqa operazzjonali li tikkorrispondi mal-mizura
jew mal-politika inkwistjoni.

L-aggustament ghandu jkun ugwali ghar-rizultat tal-multiplikazzjoni tal-
ammont totali tan-nefqa inkwistjoni, bl-e¢¢ezzjoni tan-nefa ffinanzjata
minn pajjizi terzi partecipanti, bil-per¢entwal li I-ING tal-Istat Membru
li hu intitolat ghall-aggustament jirrapprezenta fI-ING tal-Istati Membri
kollha. L-aggustament ghandu jigi ffinanzjat mill-Istati Membri parte¢i-
panti skont skala determinata billi jigi diviz I-ING rispettiv taghhom bl-
ING tal-Istati Membri partecipanti kollha. Ghall-finijiet li jigi kkalkolat
l-aggustament, l-ammonti ghandhom jigu kkonvertiti bejn il-munita
nazzjonali u l-euro bir-rata tal-kambju fl-ahhar jum ta' kwotazzjoni
tas-sena kalendarja 1i tigi qabel is-sena bagitarja kkoncernata, kif ippu-
blikat 7I-Gurnal Uffi¢jali tal-Unjoni Ewropea, serje C.

L-aggustament ghal kull sena rilevanti ghandu jsir darba biss u jkun
finali fl-eventwalita ta' modifika sussegwenti tac-cifra tal-ING.

3.  Il-Kummissjoni ghandha tinforma lill-Istati Membri fi Zmien
xieraq bl-ammont tal-aggustament sabiex ikunu jistghu jikkreditawh
fil-kont imsemmi fl-Artikolu 9(1) ta' dan ir-Regolament fl-ewwel jum
tax-xoghol ta' Dicembru.

Artikolu 12

Imghax fuq l-ammonti li jkunu saru disponibbli tard

1.  Kwalunkwe dewmien fid-dhul fil-kont imsemmi fl-Artikolu 9(1)
ghandu jaghti lok ghall-hlas tal-imghax mill-Istat Membru kkonéernat.

2. Ghar-rizorsi proprji bbazati fuq il-VAT u I-ING, l-imghax ghandu
jkun dovut biss fir-rigward ta' dewmien fid-dhul tal-ammonti:

(a) imsemmija fl-Artikolu 10a;

(b) i jirrizultaw mill-kalkolu msemmi fl-ewwel subparagrafu tal-Arti-
kolu 10b(5), fil-mument specifikat fit-ticlet subparagrafu tieghu;

(c) 1i jirrizultaw minn aggustamenti partikolari ghar-rizorsa proprja
bbazata fuq il-VAT skont 1-Artikolu 10b(2)(c) ta' dan ir-Regola-
ment, fid-data specifikata mill-Kummissjoni skont mizuri mehuda
minnha skont it-tieni subparagrafu tal-Artikolu 9(1) tar-Regolament
(KEE, Euratom) Nru 1553/89;

(d) 1i jirrizultaw minn nuqqas ta' Stat Membru li jipprovdi korrezzjoni-
jiet ghad-dejta tal-ING mehtiega biex jigu indirizzati punti nnotifi-
kati mill-Kummissjoni jew mill-Istat Membru kif imsemmija fl-Arti-
kolu 10b(4), sal-iskadenza ffissata mill-Kummissjoni. L-imghax fuq
l-aggustamenti li jirrizultaw minn dawn il-korrezzjonijiet ghandhom
jigu kkalkulati mill-ewwel jum tax-xoghol ta' Gunju tas-sena ta'
wara dik meta tkun ghaddiet l-iskadenza ffissata mill-Kummissjoni.

3. L-irkupru ta' ammonti ta' mghax li jkunu inqas minn EUR 500
ghandu jigi rrinunzjat.

4.  Fil-kaz ta' Stati Membri li jaghmlu parti mill-Unjoni Ekonomika u
Monetarja, ir-rata tal-imghax ghandha tkun ugwali ghar-rata kif ippub-
blikata f7I-Gurnal Ufficjali tal-Unjoni Ewropea, is-serje C, li 1-Bank
Centrali Ewropew ikun applika ghall-operazzjonijiet prin¢ipali tieghu
ta' finanzjament mill-gdid fl-ewwel jum tax-xahar li fih habtet id-data
dovuta, jew 0 fil-mija, skont liema jkun l-aktar, mizjuda bi 2,5 punti
percentwali.

Din ir-rata ghandha tizdied b'0,25 ta' punt percentwali ghal kull xahar ta'
dewmien.

1z-zieda totali skont l-ewwel u t-tieni subparagrafi ma ghandhiex taqbez
is-16-il punt percentwali. Ir-rata mizjuda ghandha tigi applikata ghall-
perijodu kollu tad-dewmien.

5. Fil-kaz ta' Stati Membri li ma jaghmlux parti mill-Unjoni Ekono-
mika u Monetarja, ir-rata tal-imghax ghandha tkun ugwali ghar-rata
applikata mill-banek ¢entrali fl-ewwel jum tax-xahar inkwistjoni ghall-
operazzjonijiet ewlenin taghhom ta' finanzjament mill-gdid, jew 0 fil-
mija, skont liema jkun l-aktar, mizjuda bi 2,5 punti percentwali. Ghall-
Istati Membri li ma jkollhomx disponibbli r-rata tal-bank c¢entrali, ir-rata
tal-imghax ghandha tkun ugwali ghar-rata l-aktar ekwivalenti applikata
fl-ewwel jum tax-xahar inkwistjoni fis-suq monetarju tal-Istat Membru,
jew O fil-mija, skont liema jkun l-aktar, mizjuda bi 2,5 punti percent-
wali.

Din ir-rata ghandha tizdied b'0,25 ta' punt percentwali ghal kull xahar ta'
dewmien.

1z-zieda totali skont l-ewwel u t-tieni subparagrafi ma ghandhiex taqbez
is-16-il punt percentwali. Ir-rata mizjuda ghandha tigi applikata ghall-
perijodu kollu tad-dewmien.

6.  Ghall-hlas tal-imghax imsemmi fil-paragrafi 1 u 2 ta' dan 1-Arti-
kolu, l-Artikolu 9(2) u (3) ghandu japplika mutatis mutandis.

Artikolu 13

Ammonti irrekuperabbli

1.  L-Istati Membri ghandhom jiehdu I-mizuri mehtiega biex jassi-
guraw 1i l-ammonti korrispondenti ghall-intitolamenti stabbiliti taht 1-
Artikolu 2 isiru disponibbli ghall-Kummissjoni kif specifikat f'dan ir-
Regolament.

2. L-Istati Membri ghandhom jinhelsu mill-obbligu li jpoggu ghad-
dispozizzjoni tal-Kummissjoni 1-ammonti li jikkorrispondu ghal intitola-
menti stabbiliti skont 1-Artikolu 2 1i jirrizultaw bhala irrekuperabbli
minhabba xi wahda mir-ragunijiet 1i gejjin:

(a) ragunijiet ta' force majeure;

(b) ragunijiet ohra li ma jistghux jigu attribwiti lilhom.

L-Istati Membri jistghu jinhelsu mill-obbligu 1i jpoggu ghad-dispoziz-
zjoni tal-Kummissjoni l-ammonti li jikkorrispondu ghall-intitolamenti
stabbiliti skont 1-Artikolu 2 jekk dawk l-intitolamenti jirrizultaw irreku-
perabbli minhabba I-posponiment tad-dhul fil-kontijiet jew in-notifika
tad-dejn doganali sabiex ma tigix ippregudikata investigazzjoni krimi-
nali i taffettwa l-interessi finanzjarji tal-Unjoni.

L-ammonti ta' drittijiet stabbiliti ghandhom jigu ddikjarati irrekuperabbli
b'decizjoni tal-awtoritd amministrattiva kompetenti li ssib li ma jistghux
jigu rkuprati.

L-ammonti ta' drittijiet stabbiliti ghandhom jigu kkunsidrati bhala irre-
kuperabbli, sa mhux aktar tard, wara perjodu ta' hames snin mid-data li
fiha l-ammont ikun gie stabbilit skont 1-Artikolu 2 jew, fil-kaz ta' appell
amministrattiv jew gudizzjarju, id-dec¢izjoni finali tkun giet moghtija,
notifikata jew pubblikata.

Jekk ikunu gew ricevuti hlasijiet jew hlasijiet parzjali, il-perjodu ta'
hames snin massimu ghandu jibda mid-data tal-ahhar hlas li jkun sar,
fejn dan ma jkunx temm id-dejn.

L-ammonti ddikjarati jew ikkunsidrati bhala irrekuperabbli ghandhom
jitnehhew definittivament mill-kontijiet separati msemmija fit-tieni
subparagrafu tal-Artikolu 6(3). Ghandhom jintwerew fanness mad-
dikjarazzjoni trimestrali msemmija fl-ewwel subparagrafu tal-Arti-
kolu 6(4) u, fejn applikabbli, fid- deskrizzjonijiet trimestrali msemmija
fl-Artikolu 5 tar-Regolament (UE, Euratom) Nru 608/2014.

3. Fi zmien tliet xhur mid-decizjoni amministrattiva msemmija fil-
paragrafu 2 jew skont il-limiti ta' Zmien imsemmija f'dak il-paragrafu,
l-Istati Membri ghandhom jipprovdu lill-Kummissjoni rapport b'infor-
mazzjoni dwar dawk il-kazijiet fejn il-paragrafu 2 ikun gie applikat,
dment li d-drittijiet stabbiliti involuti jagbzu 1-EUR 100 000.

Dak ir-rapport ghandu jinkludi 1-fatti kollha mehtiega biex issir analizi
shiha tar-ragunijiet imsemmija fil-paragrafu 2(a) u (b) ta' dan I-Artikolu,
li ostakolaw lill-Istat Membru kkonc¢ernat milli jaghmel disponibbli 1-
ammonti inkwistjoni, u tal-mizuri ta' rkupru 1i I-Istat Membru ha fil-kaz
jew fil-kazijiet inkwistjoni.

Dak ir-rapport ghandu jsir skont il-format stabbilit mill-Kummissjoni.
Ghal dak l-iskop, il-Kummissjoni ghandha tadotta atti ta' implimentazz-
joni. Dawk l-atti ta' implimentazzjoni ghandhom jigu adottati f'konfor-
mita mal-procedura konsultattiva msemmija fil-paragrafu 2 tal-Arti-
kolu 16.

4. Il-Kummissjoni ghandha, fi Zmien sitt xhur minn meta tir¢ievi r-
rapport previst fil-paragrafu 3, tikkomunika 1-kummenti taghha lill-Istat
Membru kkoncernat.

Fejn il-Kummissjoni tara li hemm bzonn i tintalab informazzjoni ad-
dizzjonali, il-limitu ta' zmien ta' sitt xhur ghandu jibda jghodd mid-data
meta tasal l-informazzjoni supplimentari mitluba.

KAPITOLU IV

GESTJONI TAR-RIZORSI TA' FLUS KONTANTI

Artikolu 14

Il-htigijiet fir-rigward tal-gestjoni tar-rizorsi ta' flus kontanti

1. II-Kummissjoni ghandha tigbed mis-somom ikkreditati fil-kontijiet
imsemmija fl-Artikolu 9(1) sal-limitu mehtieg biex tkopri l-htigijiet
taghha frizorsi ta' flus kontanti i joriginaw mill-implimentazzjoni tal-
bagit.

2. Jekk il-htigijiet frizorsi ta' flus kontanti je¢cedu l-assi fil-kontijiet,
il-Kummissjoni tista' tighed b'eccess mill-ammont totali ta' dawn 1-assi,
suggett ghad-disponibbilta' ta' approprazzjonijiet fil-bagit u fil-limiti tar-
rizorsi proprji mdahhla fil-bagit. F'dan il-kaz, hi ghandha tinforma lill-
Istati Membri bil-quddiem dwar kwalunkwe htigijiet ta' eccess li hija
tkun tista' tipprevedi.

3. Fil-kaz biss ta' inadempjenza skont it-termini ta' self ikkuntrattat
jew iggarantit fkonformita ma' regolamenti u decizjonijiet adottati mill-
Kunsill, jew mill-Parlament Ewropew u [-Kunsill, f'¢irkostanzi li fihom
il-Kummissjoni ma tkunx tista' tattiva mizuri ohra previsti mill-arranga-
menti finanzjarji li japplikaw ghal dan is-self fil-hin sabiex tkun zgurata
lI-konformita mal-obbligi legali tal-Unjoni lejn dawk li jisilfu, jistghu
jkunu applikati 1-paragrafi 2 u 4 b'mod temporanju, indipendentement
mill-kondizzjonijiet fil-paragrafu 2, ghat-trattament tad-djun tal-Unjoni.

4. Soggett ghat-tieni subparagrafu, id-differenza bejn l-assi totali u 1-
htigijiet frizorsi ta' flus kontanti ghandha tigi diviza fost 1-Istati Membri,
sa fejn ikun possibbli, proporzjonalment mad-dhul tal-bagit stmat minn
kull wiehed minnhom.

[I-Kummissjoni ghandha, meta tkopri l-htigijiet taghha frizorsi ta' flus
kontanti, timmira sabiex tnaqqas l-impatt tal-obbligu tal-Istati Membri li
jikkreditaw 1-ammonti ta' mghax negattiv skont it-ticlet subparagrafu tal-
Artikolu 9(1) permezz ta' gbid bi prijorita fuq is-somom ikkreditati fil-
kontijiet ikkon¢ernati.

Artikolu 15

Ezekuzzjoni ta' ordnijiet ta' hlas

1. L-Istati Membri jew il-bank centrali nazzjonali taghhom
ghandhom jezegwixxu l-ordnijiet ta' hlas tal-Kummissjoni fuq istruzzjo-
nijiet tal-Kummissjoni u f'mhux aktar minn tlett ijiem tax-xoghol mill-
jum li jircevuhom. Fil-kaz ta' tranzazzjonijiet ta' ¢aqliq ta' flus kontanti,
l-Istati Membri jew il-bank ¢entrali nazzjonali taghhom ghandhom jeze-
gwixxu l-ordnijiet fil-perijodu mitlub mill-Kummissjoni li, hlief fkazi-
jiet eccezzjonali, ghandha tinnotifikahom mill-inqas jum wiehed qabel
ma l-ordni tkun trid tigi ezegwita.

2. L-Istati Membri jew il-bank centrali nazzjonali taghhom
ghandhom jibaghtu lill-Kummissjoni, b'mezzi elettroni¢i u sa mhux
aktar tard mit-tieni jum tax-xoghol wara li titlesta kull tranzazzjoni,
rendikont li juri I-movimenti relatati.

KAPITOLU V
DISPOZIZZJONIJIET FINALI

Artikolu 16
Proc¢edura ta' kumitat
1. Il-Kummissjoni ghandha tkun assistita mill-Kumitat Konsultattiv
dwar ir-Rizorsi Proprji msemmi fl-Artikolu 7 tar-Regolament (UE,

Euratom) Nru 608/2014. Dak il-kumitat ghandu jkun kumitat fis-sens
tar-Regolament (UE) Nru 182/2011.

2. Fejn issir referenza ghal dan il-paragrafu, ghandu jkun applikabbli
1-Artikolu 4 tar-Regolament (UE) Nru 182/2011.

Artikolu 17
Dispozizzjoni tranzizzjonali dwar ir-rata tal-imghax
Ir-rata prevista fl-Artikolu 11 tar-Regolament (KE, Euratom)
Nru 1150/2000 fil-verzjoni tieghu ta' qabel id-dhul fis-sehh tar-Regola-
ment tal-Kunsill (KE, Euratom) Nru 2028/2004 (') ghandha tkompli

tapplika ghall-kalkolu ta' mghax fuq hlasijiet li jsiru tard meta d-data
dovuta tahbat qabel 1-1 ta' Dicembru 2004.

Artikolu 18
Thassir
1. Soggett ghall-paragrafu 2, ir-Regolament (KE, Euratom)
Nru 1150/2000 huwa mhassar b'effett mill-1 ta' Jannar 2014.

2. L-Artikolu 10(7a) tar-Regolament (UE, Euratom) Nru 1150/2000
huwa mhassar b'effett mid-data tad-dhul fis-sehh ta' dan ir-Regolament.

3. Referenzi ghar-Regolament imhassar ghandhom jinftichmu bhala
referenzi ghal dan ir-Regolament u ghandhom jinqraw skont it-tabella ta'
korrelazzjoni fl-Anness II.

Artikolu 19

Dhul fis-sehh
Dan ir-Regolament ghandu jidhol fis-sehh fil-jum tad-dhul fis-sehh tad-
Decizjoni 2014/335/UE, Euratom.
Huwa ghandu japplika mill-1 ta' Jannar 2014.

Dan ir-Regolament ghandu jorbot fl-intier tieghu u japplika direttament
fl-Istati Membri kollha.

(") Ir-Regolament tal-Kunsill (KE, Euratom) Nru 2028/2004 tas-16 ta' Novembru
2004 1i jemenda r-Regolament (KE, Euratom) Nru 1150/2000 li jimplimenta
d-Decizjoni 94/728/KE, Euratom dwar is-sistema tar-rizorsi taghhom tal-
Komunitajiet (GU L 352, 27.11.2004, p. 1).

ANNESS 1

IR-REGOLAMENT IMHASSAR FLIMKIEN MAL-LISTA TAL-EMENDI SUCCESSIVI

TIEGHU
Regolament tal-Kunsill (KE, Euratom) Nru 1150/2000 (GU L 130, 31.5.2000, p. 1)
Regolament tal-Kunsill (KE, Euratom) Nru 2028/2004 (GU L 352, 27.11.2004, p. 1)

Regolament tal-Kunsill (KE, Euratom) Nru 105/2009 (GU L 36, 5.2.2009, p. 1)

ANNESS 11

TABELLA TA' KORRELAZZJONI

Ir-Regolament (KE, Euratom) Nru 1150/

2000

Dan ir-Regolament

Artikolu

Artikolu

Artikolu

1

2

3, l-ewwel, it-tieni u t-tielet

paragrafu

Artikolu
Artikolu
Artikolu
Artikolu
Artikolu
Artikolu
Artikolu

Artikolu
punt (a),

Artikolu
punt (a),

Artikolu
punt (b),

Artikolu
punt (b),

Artikolu
Artikolu
Artikolu
Artikolu
Artikolu
Artikolu
Artikolu
Artikolu
Artikolu
Artikolu
Artikolu
Artikolu

Artikolu

4
5

6(1) u (2)
6(3)(a)
6(3)(b)
6(3)(c)
6(3)(d)

6(4) l-ewwel subparagrafu,
l-ewwel sentenza

6(4) l-ewwel subparagrafu,
it-tieni sentenza

6(4), l-ewwel subparagrafu,
l-ewwel sentenza

_6(4}), _l-ewwel subparagrafu,
it-tieni sentenza

6(4), it-tieni subparagrafu
6(5)

7

8, l-ewwel paragrafu

8, it-tieni paragrafu

9(1)

9(D)(@)

9(2)

10(1), (2), (3), (4), (5), (©) u (7)
10(8)

10(9)

10(10)

10a

Artikolu 1
Artikolu 2

Artikolu 3, l-ewwel, it-tieni u t-tielet
paragrafu

Artikolu 3, ir-raba' paragrafu
Artikolu 4

Artikolu 5

Artikolu 6(1) u (2)

Artikolu 6(3), l-ewwel subparagrafu
Artikolu 6(3), it-tieni subparagrafu
Artikolu 6(3), it-ticlet subparagrafu
Artikolu 6(3), ir-raba’ subparagrafu

Artikolu 6(4), l-ewwel subparagrafu,
punt (a)

Artikolu 6(4), it-tieni subparagrafu
Artikolu 6(4), l-ewwel subparagrafu,
punt (b)

Artikolu 6(4), it-tielet subparagrafu

Artikolu 6(4) ir-raba' subparagrafu

Artikolu 7

Artikolu 8

Artikolu 9(1)

Artikolu 9(2)

Artikolu 9(3)

Artikolu 10(1), (2), (3), (4), (5), (6) u (7)
Artikolu 10(8), l-ewwel subparagrafu

Artikolu 10(9)

Artikolu 11

Ir-Regolament (KE, Euratom) Nru 1150/ Dan ir-Regolament

2000
Artikolu 11(1) Artikolu 12(1), l1-ewwel subparagrafu
— Artikolu 12(1), it-tieni subparagrafu
Artikolu 11(2), (3) u (4) Artikolu 12(2), (3) u (4)
Artikolu 12(1), (2), 3) u (4) Artikolu 14

Artikolu 12(5), l-ewwel subparagrafu | Artikolu 15(1)

Artikolu 12(5), it-tieni subparagrafu Artikolu 15(2)

Artikolu 15 —

Artikolu 16, l-ewwel u t-tieni paragrafu | —

Artikolu 16, it-tielet paragrafu Artikolu 10(8), it-tieni subparagrafu
Artikolu 17(1) u (2) Artikolu 13(1) u (2)

Artikolu 17(3), l1-ewwel subparagrafu | Artikolu 13(3), l-ewwel subparagrafu
Artikolu 17(3), it-tieni subparagrafu —

Artikolu 17(3), it-tielet subparagrafu Artikolu 13(3), it-tieni subparagrafu
— Artikolu 13(3), it-tielet subparagrafu
Artikolu 17(4) Artikolu 13(4)

Artikolu 17(5) —

Artikolu 18 —
Artikolu 19 —
Artikolu 20 —
Artikolu 21 —

- Artikolu 16
Artikolu 21a Artikolu 17
Artikolu 22 _
Artikolu 23 —

— Artikolu 18
— Artikolu 19
Anness

Anness 1

. Anness 11




